


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ  ՍԵՊՏԵՄԲԵՐԻ 22-Ի N 1632-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ  ՍԵՊՏԵՄԲԵՐԻ 14-Ի N 1589-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Իրավական ակտի ընդունման անհրաժեշտությունը
[bookmark: _GoBack]«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի  Հանրապետության կառավարության  2022  թվականի դեկտեմբերի 29-ի N 2111-Ն որոշման մեջ փոփոխություններ և լրացումներ, Հայաստանի Հանրապետության կառավարության 2023 թվականի  սեպտեմբերի 22-ի N 1632-Ն որոշման մեջ փոփոխություններ, Հայաստանի Հանրապետության կառավարության 2023 թվականի  սեպտեմբերի 14-ի N 1589-Ն որոշման մեջ փոփոխություն կատարելու մասին»  որոշման նախագծի ընդունման անհրաժեշտությունը պայմանավորված է հայկական խաչքարագործության հարուստ արվեստի նմուշը՝ Վայոց ձորի մարզի Կարմրաշեն բնակավայրի տարածքում գտնվող Որմնափակ կոթողից պահպանված 13-րդ դարով թվագրվող սբ․ Պողոս-Պետրոսի պատկերները կրող խաչքարի կրկնօրինակը արտերկրում ներկայացնելու և մեր մշակութային արժեքների տարածման և հանրահռչակման հանգամանքով։
2. Կարգավորման նպատակը և բնույթը
Հիմք ընդունելով 2023 թվականի հուլիսի 27-ի Հայաստանի Հանրապետության վարչապետի աշխատակազմի N 01022 գրությունը՝ 2022 թվականի հուլիսի 14-ին Գերմանիայի Սաքսոնիա-Անհալթ երկրամասի Լանդթագի (խորհրդարանի) նախագահի գլխավորած պատվիրակության՝ Հայաստանի Հանրապետության վարչապետ Նիկոլ Փաշինյանի հետ կայացած հանդիպման ընթացքում ձեռքբերված պայմանավորվածությունների կատարման շրջանակում նախատեսվում է Վայոց ձորի մարզի Կարմրաշեն բնակավայրի տարածքում գտնվող Որմնափակ կոթողից պահպանված 13-րդ դարով թվագրվող սբ․ Պողոս-Պետրոսի պատկերները կրող խաչքարի կրկնօրինակի նվիրաբերում Գերմանիայի Դաշնային Հանրապետության Նաումբուրգ քաղաքի սբ․ Պողոս-Պետրոս տաճարին։
Կրկնօրինակի պատրաստման և տեղափոխության համար անհրաժեշտ ծախսերը ըստ նախնական գնահատականի կազմում է 19.200,0 հազար դրամ՝ ներառյալ «Հայաստանի պատմության թանգարան» ՊՈԱԿ-ի կողմից վճարվող ԱԱՀ (նախահաշիվը կցվում է):
Նախագծով նաև նախատեսվում է ուղղումներ կատարել ՀՀ կառավարության 14.09.2023թ.-ի N 1589-Ն և 22.09.2023թ. N 1632-Ն որոշումների մեջ՝ Եղեգիսի մանկապարտեզի մասով նվազեցումները ճշգրտելու համար:

3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
4. Իրավական ակտի կիրարկման դեպքում ակնկալվող արդյունքը
ԳՖՀ Նաումբուրգ քաղաքի սբ․ Պողոս-Պետրոս տաճարի բակում կտեղադրվի Վայոց ձորի մարզի Կարմրաշեն բնակավայրի տարածքում գտնվող Որմնափակ կոթողից պահպանված 13-րդ․ թվագրվող սբ․ Պողոս-Պետրոսի պատկերները կրող խաչքարի կրկնօրինակը:
5. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի  Հանրապետության կառավարության  2022  թվականի դեկտեմբերի 29-ի N 2111-Ն որոշման մեջ փոփոխություններ և լրացումներ, Հայաստանի Հանրապետության կառավարության 2023 թվականի  սեպտեմբերի 22-ի N 1632-Ն որոշման մեջ փոփոխություններ, Հայաստանի Հանրապետության կառավարության 2023 թվականի  սեպտեմբերի 14-ի N 1589-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագծի ընդունումը բխում է ՀՀ Կառավարության 2021 թվականի թվականի օգոստոսի 18-ի N 1363-Ա որոշմամբ հաստատված հավելվածով 4․9 կետից։
8. Այլ տեղեկություններ.
Չկան:



